ԱՄՓՈՓԱԹԵՐԹ
«ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԱՊՐԱՆՔԱՅԻՆ  ԱՆՎԱՆԱՑԱՆԿ» (ԱՏԳ ԱԱ) ԴԱՍԱԿԱՐԳՉԻ 2208 ԾԱԾԿԱԳՐԻՆ ԴԱՍՎՈՂ ՕՂՈՒ ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն

01/2353-12 18.04.2012            


	«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը հաստատելու մասին» Հայաստանի Հանրապետության կառավարության որոշման նախագծի թիվ 1 հավելվածի՝

1-ին կետով նախատեսվող կարգի (այսուհետ` կարգ) 1-ին կետն անհրաժեշտ է խմբագրել, քանի որ կարգով ոչ թե սահմանվում, այլ կարգավորվում են որոշակի հարաբերություններ, մասնավորապես` «սահմանվում են» բառերն անհրաժեշտ է փոխարինել «կարգավորվում են» բառերով, իսկ «կարգը» բառն անհրաժեշտ է փոխարինել «հետ կապված հարաբերությունները» բառերով` նկատի ունենալով  «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

Կարգի 3-րդ գլխի 11-րդ կետն անհրաժեշտ է խմբագրել` նկատի ունենալով  «Վարչարարության հիմունքների և վարչական վարույթի մասին» ՀՀ օրենքի 32-րդ հոդվածի պահանջները: 

Նախագծերն անհրաժեշտ է համաձայնեցնել ՀՀ կառավարությանն առընթեր պետական եկամուտների կոմիտեի և ՀՀ արտակարգ իրավիճակների նախարարության հետ:
	Ընդունվել է 

Ընդունվել է 

Ընդունվել է 

Չի ընդունվել
	Խմբագրվել է

Խմբագրվել է

Խմբագրվել է

Քանի որ, հակարդեհային նորմերի և կանոնների պահպանման նկատմամբ հսկողության վերաբերյալ դրույթի բխում է «Լիցենզավորման մասին» ՀՀ օրենքի Հոդված  11-րդ պահանջից։

	
	ՀՀ ֆինանսների
նախարար
1/12.4Ա/3810-12

28.03.2012 թ․
	Առարկություններ և առաջարկություններ չկա


	
	

	
	ՀՀ գյուղատնտեսության
նախարար
ՍԿ/04.1/1521-12

24.03.2012 թ․
	Առարկություններ և առաջարկություններ չկա


	
	

	
	ՀՀ բնապահպանության նախարար
1/04.3/10478-12
26.03.2012 թ․
	Առարկություններ և առաջարկություններ չկա


	
	

	
	ՀՀ ԿԱ պետական եկամուտների կոմիտե
01/3-4/2791-12 02.04.2012թ.


	«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը հաստատելու մասին» ՀՀ կառավարության որոշման նախագծի`

1) 2-րդ կետով ՀՀ էկոնոմիկայի նախարարին հանձնարարվում է ՀՀ ԿԱ պետական եկամուտների կոմիտեին տրամադրել տեղեկատվություն լիցենզավորված անձանց վերաբերյալ` լիցենզիա տալուց հետո 5-օրյա ժամկետում տրամադրելը լրացուցիչ քննարկման կարիք ունի, քանի որ յուրաքանչյուր ամսվա արդյունքներով մինչև հաջորդ ամսվա 15-ը լիցենզավորող մարմինները ՀՀ ԿԱ պետական եկամուտների կոմիտեին տրված լիցենզիաների մասին տեղեկություններ պետք է տրամադրեն ՀՀ կառավարության 03.06.2002թ. N674 որոշմամբ սահմանված կարգով և ձևատեսքով:  
Այնուամենայնիվ, եթե լիցենզավորող մարմինը լիցենզիա տալուց հետո 5-օրյա ժամկետում տրամադրելու է տեղեկությունները, ապա անհրաժեշտ է հստակեցնել, թե ինչ ձևով և ինչ տեղեկություններ է տրամադրելու:

2) 3-րդ կետով նախատեսված է ՀՀ ԿԱ ՊԵԿ կողմից լիցենզավորող մարմնին օղու ներմուծման լիցենզիա ստացած իրավաբանական անձանց և անհատ ձեռնարկատերերի ձեռնարկատիրական գործունեության վերաբերյալ յուրաքանչյուր տարվա արդյունքներով տեղեկությունների տրամադրում: Պարզ չէ, թե ինչ տեղեկության մասին է խոսքը, (ձեռնարկատիրական գործունեության վերաբերյալ տեղեկությունը ընդգրկում է այդ սուբյեկտի վերաբերյալ ՊԵԿ-ում առկա ողջ տեղեկատվությունը), միաժամանակ, անհասկանալի է տեղեկության տրամադրման նպատակը: Նույն կետով նախատեսվում է նաև հայտնաբերված խախտումների դեպքերում` արձանագրման օրվանից 10-օրյա ժամկետում ՊԵԿ կողմից լիցենզավորման մարմնին տեղեկությունների տրամադրման դրույթ: Հստակ չէ, թե ինչ խախտումների մասին է խոսքը, ՀՀ ԿԱ ՊԵԿ գործառույթների շրջանակներում արձանագրվում են տարբեր օրենքների պահանջների խախտումներ: Այդ առումով, անհրաժեշտ է հստակեցնել այդ տեղեկությունների բովանդակությունը, ինչը հատկապես կարևորվում է նախագծի 19-րդ կետի համատեքստում:

3) 8-րդ կետում «N 1 հավելվածի» բառերն անհրաժեշտ է փոխարինել «N 2 հավելվածի» բառերով, ինչպես նաև N2

 հավելվածով սահմանվող հայտը նախատեսված է ինչպես իրավաբանական անձանց, այնպես էլ անհատ ձեռնարկատիրոջ համար, հետևաբար անհրաժեշտ է հստակեցնել, թե որ անձը, որ փաստաթուղթը պետք է հայտին կից ներկայացնի (նշված ձևում ստացվում է, որ, օրինակ, իրավաբանական անձը ևս հայտին կից ներկայացնում է անձնագրի պատճեն):
4) «Լիցենզավորման մասին» ՀՀ օրենքի 9-րդ հոդվածին համապատասխան, նույն օրենքով նախատեսված դեպքերում լիցենզավորող մարմինն իր որոշումներն ընդունում է համապատասխան հանձնաժողովի եզրակացության հիման վրա: Սակայն լիցենզավորող մարմինն իրավունք ունի որոշման համար հիմք չընդունել հանձնաժողովի եզրակացությունը: Այս դեպքում նա պարտավոր է իր որոշմամբ հիմնավորել հանձնաժողովի եզրակացությունը չընդունելու պատճառները: Նույն օրենքի 29-րդ հոդվածի 3-րդ մասին համապատասխան, լիցենզիա ստանալու հայտը մերժելու վերաբերյալ որոշման մեջ հստակ պետք է նշվեն մերժման պատճառներն ու իրավական հիմքերը: 

Հաշվի առնելով վերոհիշյալը նախագծի 15-րդ կետում «Հանձնաժողովի (մարմնի)» բառերը անհրաժեշտ է փոխարինել «լիցենզավորող մարմնի» բառերով, քանի որ լիցենզավորող մարմինը ընդունում է որոշում, իսկ հանձնաժողովը տալիս է եզրակացություն։

5) 23-րդ կետով նախատեսված է, որ լիցենզավորման ենթակա գործունեության իրականացման ժամանակ Լիցենզիայի պահանջների ու պայմանների պահպանման նկատմամբ օրենքով սահմանված կարգով հսկողությունն

 իրականացնում է Լիցենզավորող մարմինը։ Լիցենզավորման կարգով չի հստակեցվում (չի սահմանվում), թե որոնք են նշված գործունեության համար լիցենզավորման պահանջները և պայմանները:
	Ընդունվել է
Ընդունվել է
Ընդունվել է

Ընդունվել է 

Ընդունվել է 


	Սահմանվել է, որ ՀՀ ԿԱ պետական եկամուտների կոմիետե տրամադրվող տեղեկատվությունը կատարվելու է ՀՀ կառավարության 03.06.2002թ. N674 որոշմամբ սահմանված կարգով։
Հստակեցվել է պահանջվող տեղեկատվության բնույթը

Կատարվել է համապատասխան 

փոփոխություն

Կատարվել է համապատասխան 

փոփոխություն

Սահմանվել են  լիցենզավորման պահանջները և պայմանները


	
	ՀՀ ԳԱ սննդամթերքի անվտանգության պետական ծառայություն
ԱԲ/ՍՄ/635-12


2012-05-15
	Ներկայացվող նախագծերի հետևանքով ենթադրվում է օղու ներմուծման և ոգելից խմիչքների արտադրության լիցենզավորում ՀՀ էկոնոմիկայի և ՀՀ գյուղատնտեսության նախարարւթյունների կողմից, իսկ արտադրության և ներմուծման գործընթացներում պետական վերահսկողություն իրականացնում է ՀՀ ԳՆ սննդամթերքի անվտանգության պետական ծառայությունը (այսուհետ՝ Ծառայություն): Լիցենզավորումը ենթադրում է տնտեսավարողի համար նոր պարտավորություններ և ըստ լիցենզավորման ենթակա գործունեության տեսակի՝ լիցենզավորող մարմնի հետ հարաբերություններ, լիցենզիայի տրամադրում, լիցենզիայի կասեցում, վերաձևակերպում, դադարեցում, լիցենզավորող մարմնի կողմից լիցենզավորման պահանջների կատարման և պահպանման նկատմամբ պետական վերահսկողություն և այլն: 

Միևնույն տնտեսավարող սուբյեկտը  իր գործունեության ընթացքում  արտադրւթյան և/կամ ներմուծման ժամանակ արդեն իսկ առնչվում է վերահսկողություն իրականացնող Ծառայության հետ, իսկ տարբեր երկու պետական մարմինների կողմից այդ գործունեության տեսակների լիցենզավորման դեպքում՝ տնտեսավարող սուբյեկտը հսկվելու է նաև ՀՀ էկոնոմիկայի և ՀՀ գյուղատնտեսության նախարարությունների կողմից: Տվյալ պարագայում կարևորվում է այն հանգամանքը, որ լիցենզավորվող գործունեության տեսակները պետական վերահսկողության շրջանակներում պետք է ենթարկվեն ռիսկայնության տեսակետից գնահատման և, ըստ այդմ, ստուգումների ենթարկվեն Ծառայության  կողմից, իսկ մյուս կողմից այդ նույն գործունեությամբ զբաղվող իրավաբանական անձինք կամ անհատ ձեռնարկատերերը լիցենզավորող երկու  տարբեր մարմինների կողմից ենթակա են հսկողության, և, բնականաբար, այդ լիցենզավորման հարաբերություններում լիցենզավորող մարմինն է պարզելու տնտեսավարող  սուբյեկտի գործունեության համապատասխանությունը  լիցենզավորման պահանջներին, ինչպես նաև   Ծառայության պետական վերահսկողության արդյունքներով կասեցվելու կամ արգելվելու է լիցենզիան: Այս տեսակետից ստացվում է իրավիճակ, երբ տվյալ ոլորտում միևնույն գործունեության տեսակը և տնտեսավարող սուբյեկտները ենթակա են հսկողության լիցենզավորող և ստուգող տարբեր պետական մարմինների կողմից:  Այս պարագայում հատկանշական է այն, որ եթե տնտեսավարող սուբյեկտների գործունեությունը Ծառայության կողմից վերահսկվելու է ըստ ռիսկայնության՝ այսինքն, նույնիսկ բարձր ռիսկային խմբի մեջ դասվելու պարագայում  ստուգվելու է տարին 1 անգամ, ապա ՀՀ կառավարության որոշման նախագծի լիցենզավորման կարգի 23-րդ կետի համաձայն՝ լիցենզավորող մարմինը լիցենզավորման ենթակա գործունեության իրականացման ժամանակ լիցենզիայի պահանջների ու պայմանների պահպանման նկատմամբ իր իրավասության շրջանակներում Օրենքով սահմանված կարգով հսկողություն կիրականացնի առավել հաճախակի:  Այսպիսով, օրինակ՝ ալկոհոլային խմիչքների արտադրության, ներմուծման և առևտրով զբաղվող   1 տնտեսավարող սուբյեկտը մշտապես գտնվելու է 3 տարբեր պետական մարմինների հսկողության ներքո, սակայն առավել արդյունավետ և նպատակահարմար է, որ միևնույն ոլորտում հսկողություն իրականացնի մեկ մարմին, ինչն առնվազն 3 անգամ կնվազեցնի տնտեսավարող սուբյեկտի գործունեության խոչընդոտումները, կոռուպցիոն ռիսկերը և բիզնեսի զարգացմանը խանգարող գործոնների ազդեցությունը:  
Սննդամթերքի անվտանգության մասին ՀՀ օրենքի 15-րդ հոդվածի 1-ին մասի համաձայն՝ արտադրության և շրջանառության բոլոր փուլերում պետական վերահսկողությունն իրականացնում է կառավարությունը՝ իր լիազորած մարմինների միջոցով: ՀՀ կառավարության 2010 թվականի դեկտեմբերի 30-ի N 1731-Ն որոշման 1-ին կետով և  ՀՀ կառավարության 2008 թվականի հունիսի 5-ի  N 557-Ն որոշման 1-ին կետով սննդամթերքի անվտանգության պետական վերահսկողության լիազոր մարմին է ճանաչվել Ծառայությունը:

Սննդամթերքի ներմուծման և արտահանման գործընթացներում սահմանային պետական վերահսկողությունն իրականացնում է Ծառայությունը՝ իր սահմանային հսկիչ կետերի միջոցով: Հայաստանի Հանրապետությունում ստուգումների կազմակերպման և անցկացման մասին օրենքի կիրարկման նպատակով Ծառայությունում ներդրվում են ռիսկերի հիման վրա և դրանց գնահատման արդյունքներով ստուգումների կազմակերպման և իրականացման ընթացակարգեր, որոնք կիրառվելու են նաև  սահմանային պետական վերահսկողության ընթացքում: Այս սկզբունքով Ծառայության տարածքային և սահմանային մշտական հսկողությամբ գնահատվելու է սննդամթերք ներմուծող, արտահանող կամ արտադրող  բոլոր տնտեսավարող սուբյեկտների գործունեությունը: ԵՄ ինտեգրման գործընթացում սննդամթերքի անվտանգության ոլորտի բարեփոխման և ՀՀ օրենսդրության մոտարկման շրջանակներում ՀՀ կառավարության կողմից հաստատված սննդամթերքի անվտանգության ռազմավարությամբ նախատեսված գործողությունների համատեքստում պետք է լուծվեն ԵՄ խորհրդի մի շարք կանոնակարգերով սահմանված  պահանջներ, այդ թվում՝ սննդի արտադրությամբ զբաղվող օպերատորների գրանցման և գործունեության թույլատրման ընթացակարգեր: Լիցենզավորումն, ըստ էության, գործունեության թույլտվություն է, որը ԵՄ-ի կողմից ներկայացվող պահանջների համաձայն՝ պետք է կատարվի այդ ոլորտի լիազոր մարմնի՝ այսինքն Ծառայության կողմից, :

Ներկայումս ՀՀ կառավարությունը որդեգրել է տնտեսավարող սուբյեկտների և պետական մարինների հարաբերություններում պետական մարմինների լիազորությունների հստակեցման և կրճատման, միևնույն ոլորտում պետական մարմինների հսկողական և ծառայությունների մատուցման գործառույթների պարզեցման կամ կրկնորդումների բացառման,  ոլորտում որևէ  գործունեությանն առնչվող բոլոր հարցերը մեկ պատուհանի սկզբունքով լուծելու, բիզնես միջավայրի գործունեության խթանման և լիցենզվորված գործունեության տեսակների կրճատման, ներմուծման և արտահանման ընթացակարգերի հստակեցման և պարզեցման, կոռուպցիոն ռիսկերի  նվազեցման կամ բացառման քաղաքականություն: Ծառայության առջև խնդիր է դրված իրականացնել ոչ միայն պետական վերահսկողություն, մասնավորապես,  հանդես գալ միայն որպես վերահսկող և պատժամիջոցներ կիրառող, այլև  իր ստեղծման և նպատակային գործունեության բնույթից և ԵՄ պրակտիկայում ընդունված ու գործող սկզբունքներից ելնելով՝  սննդամթերքի անվտանգության ապահովում և դրանից բխող ծառայությունների մատուցում:  ԵՄ սանիտարիայի օրենսդրությանը մոտարկման աշխատանքներում պահանջվող իրավական բարեփոխումները պահանջում են մի շարք գործընթացների իրականացում պատասխանատու պետական լիազոր մարմնի կողմից:

Ելնելով վերը նշվածից՝ առաջարկվում է ներմուծման և արտադրության լիցենզավորման ենթակա գործունեության տեսակների լիցենզավորումը վերապահել Ծառայությանը և 2001 թվականի սեպտեմբերի 24-ի «Լիցենզավորման մասին» Հայաստանի Հանրապետության օրենքի կիրարկումն ապահովելու մասին» N 895 որոշման նախագծում կատարել լրացում՝ 1-ին կետի 4-րդ կետից հոտո լրացնելով նոր 4.1 ենթակետ հետևյալ բովանդակությամբ՝
 4.1  ՀՀ ԳՆ սննդամթերքի անվտանգության պետական ծառայությունը՝ օրենքի 43-րդ հոդվածի աղյուսակի 18-րդ բաժնի  3-րդ և 11-րդ կետերով:
	Չի ընդունվել


	Սույն նախագծով կարգավորվում է 

«Լիցենզավորման մասին» ՀՀ օրենքով նախատեսված՝ առևտրի ոլորտում օղու ներմուծման  գործունեության տեսակի լիցենզավորման հետ կապված հարաբերությունները։։ Հարկ է նշել նաև, որ այդ ոլորտի լիազոր մարմինն է հանդիսանում ՀՀ էկոնոմիկայի նախարարությունը։ Ինչ վերաբերվում է ներմուծման ժամանակ անվտանգության պահանջների ապահովման դրույթին, ապա այն, ինչպես նաև  բնապահպանական, հակահրդե-հային նորմերի և կանոնների պահպանման պահանջները հանդիսանում են «Լիցենզավոր-ման մասին» ՀՀ օրենքի 11-րդ հոդվածի պահանջ և դրանց վերահսկողությունը վերապահված է համապատասխան ոլորտների լիազոր մարմիններին։ 

